
STEPHEN SILLER TUNNEL TO TOWERS FOUNDATION, GOUVÈNÈ CUOMO ANONSE ÒGANIZASYON AN 

PRAL PRAN RESPONSABLITE PEYE IPOTÈK (MÒGEDJ) SOU KAY OFISYE NYPD LIU AK RAMOS 

 

Fondasyon an te Kreye pou Onore Sekouris apre 11 septanm 

 

Jodi a, Frank Siller, ansanm ak Gouvènè M. Cuomo, te anonse Stephen Siller Tunnel to Towers 

Foundation pral touswit pran responsablite tout lajan ki rete pou peye sou toulede kay Ofisye NYPD 

Wenjian Liu ak Rafael Ramos.  

 

Jou ki 22 desanm nan, Frank Siller, Prezidan Direktè Jeneral Stephen Siller Tunnel to Towers Foundation, 

te tande kòmantè Gouvènè Andrew Cuomo devan kay Ofisye Liu a, sou enkyetid li pou fanmi Ofisye 

NYPD Wenjian Liu ki rete ak pwoblèm pratik pou l regle tankou, “kijan y ap peye ipotèk sou kay la 

kounye a?” Menm lè a Siller te konnen se te nan swiv misyon Tunnel to Towers Foundation lan ki se 

pran responsablite peye ipotèk sou kay Ofisye NYPD Liu ak Ofisye Rafael Ramos. 

 

Siller te di konsa, “Lè frè m Stephen te mouri nan 11 septanm ansanm ak 342 lòt ponpye, fanmi nou te 

deside pi bon mwayen pou onore memwa li se te nan sipòte sekouris. Poutèt sa—epi paske pandan 

dènye ane ki sot pase yo, Tunnel to Towers konstwi ‘kay entelijan’ pou sila yo ki te blese grav nan lagè—

li nòmal pou nou rekonèt sakrifis ofisye sa yo ki tonbe nou garanti fanmi yo pap pèdi kay yo poutèt 

pwoblèm lajan.” 

 

“Nan moman nesesite ak soufrans, fanmi New York toujou mete ansanm pou sipòte youn lòt epi apre 

asasina initil de pi bon moun New York, sa bannou kouraj epi Stephen Siller Tunnel to Towers 

Foundation merite konpliman pou jès jenewozite sa,” te deklare Gouvènè M. Cuomo. “Nan moman pi 

sonb yo, fòs ak lespri kominotè Nouyòkè klere pi plis. Pandan sezon fèt sa jès jenewozite sa pral garanti 

toulede fanmi Ramos ak Liu yo pa gen pou enkyete yo sou kijan pou yo peye ipotèk sou kay yo. Lè nou 

mete ansanm, nou ede onore memwa ewo sa yo ki te tonbe.” 

 

Pou jwenn plis enfòmasyon sou Tunnel to Towers Foundation, epi tout travay li yo—depi nan plizyè 

milyon dola li bay nan sèvis sekou ak rekonstriksyon kay apre Siklòn Sandy, pase nan Kous Tunnel to 

Towers Run chak ane li a ki atire 25.000 patisipan ki soti toupatou nan monn nan, rive nan pwogram 

Building for America’s Bravest li a, tanpri ale sou tunnel2towers.org. Sit entènèt la pral layv bò 5 p.m. 

jodi a pou asepte don pou fanmi Ofisye Liu ak Ramos sèlman pou kay yo achte a. Tunnel to Towers 

Foundation pral òganize yon konferans pou laprès jou ki vandredi 26 desanm pou bay plis detay.  

